
РЕНТГЕН НУРЛАРИДАН ФОЙДАЛАНГАНДА ТИББИЁТ ХОДИМЛАРИ 

САЛОМАТЛИГИГА ТАЪСИР ЭТУВЧИ НОСПЕЦИФИК ГИГИЕНИК ОМИЛЛАР 

ТАЪСИРИНИ ЎРГАНИБ БАҲОЛАШ. 

 

Абдукадирова Л.К. - т.ф.н., доцент 

Тошкент тиббиёт академияси, Тошкент, Ўзбекистон 

 

Аннотация. Текширилаётган объектлардаги беморларга ташхис қўйиш ва даволашда 

компьютер томография нурларидан фойдаланганда тиббиёт ходимлари саломатлигига 

таъсир этувчи носпецифик гигиеник омиллар: хона хавосининг антропоген ифлосланиш хо-

лати хамда рентген хоналари ёритилганлик даражаси ўрганилиб гигиеник баҳоланган.  

 

 

ИЗУЧЕНИЕ И ОЦЕНКА ВЛИЯНИЯ НЕСПЕЦИФИЧЕСКИХ ГИГИЕНИЧЕСКИХ 

ФАКТОРОВ, ВЛИЯЮЩИХ НА ЗДОРОВЬЕ МЕДИЦИНСКИХ РАБОТНИКОВ ПРИ 

ИСПОЛЬЗОВАНИИ РЕНТГЕНОВСКИХ ЛУЧЕЙ. 

 

Абдукадирова Л.К. - к.м.н., доцент 

Ташкентская медицинская академия. (Ташкент, Узбекистан) 

 

Аннотация. При использовании лучей компьютерной томографии при диагностике и 

лечении пациентов в исследуемых объектах оценивались неспецифические гигиенические фак-

торы, влияющие на здоровье медицинского персонала: состояние антропогенного загрязнения 

воздуха помещения и уровень освещенности рентгеновских кабинетов. 

 

 

STUDY AND EVALUATION OF THE INFLUENCE OF NON-SPECIFIC HYGIENIC  

FACTORS AFFECTING THE HEALTH OF MEDICAL WORKERS WHEN  

USING R-RAYS 

 

Abdukadirova L.K. – Ph.D, Associate Professor 

Tashkent medical academy, Tashkent, Uzbekistan 

 

Annotation. When using computed tomography rays in the diagnosis and treatment of patients 

in the studied objects, non-specific hygienic factors affecting the health of medical personnel were 

evaluated: the state of anthropogenic indoor air pollution and the level of illumination of X-ray 

rooms. 

 

Мавзунинг долзарблиги. Тиббий 

амалиётда ионлантирувчи нурланиш ман-

баларидан энг кўп даражада, хам касал-

ликка ташхис қўйиш хам касалликни даво-

лашда қўлланади. Бунда ёпик изотопли 

манбалар (телегамма-терапия аппа-

ратлари), ионлантирувчи нурларни генера-

ция килувчи мосламалар (рентген аппа-

ратлари), компьютер томографиялари 

хамда очик радионуклидли препаратлар 

(радиофармацевтик препаратлар) қўллана-

ди [2]. Юқорида айтиб ўтганимиздек бе-

морларга ташхис қўйишда кенг қўлланади-

ган рентген аппаратлари билан ишловчи 

ходимлар саломатлигини ўрганиш, уларни 

организмига таъсир этувчи специфик ва но-

спецефик омилларни билиш ва уларни мех-

нат қилишлари учун оптимал шарт-шароит 

яратиш хозирги куннинг энг мухим ва дол-

зарб муаммоларидан биридир. 

Хеч кимга сир эмас, 2020 йил бутун 

дунёга оғир келди – COVID-19 коронави-

рус касаллиги пандемияси бутун дунёни қа-

мраб олди. Оғир ўткир нафас олиш синдро-

мини келтириб чиқарадиган COVID-19 ко-

ронавирус касаллиги пандемияси илк маро-

таба 2019-йилнинг декабрида Хитойнинг 

Ухан шаҳрида қайд этилган эди. Касаллик 

2020-йилнинг 11-мартида Жахон соғлиқни 

сақлаш ташкилоти томонидан пандемия 

деб белгиланди. 6-ноябр 2020-йилга қадар 

вирусни 190 дан ошиқ мамлакат ва худудда 

яшовчи 48,8 миллиондан ошиқ одам 

юқтирди; 1 230 000 дан ошиқ одам касаллик 

туфайли ҳалок бўлди, 32,2 миллиондан 

ошиқ одам эса тузалди. Хитой, Европа, 

Эрон, Жанубий Корея ва АҚШда пандемия 

ўчоқлари юзага келди. 

Пандемия глобал миқёсда қатор 

ижтимоий-иқтисодий қийинчиликларни 

келтириб чиқарди. Дори-дармон ҳамда 

озиқ-овқат махсулотлари етишмовчилиги 

юзага келиши ҳақида хавотирларга сабаб 

бўлди. Шунингдек, интернетда вирус ва 

пандемия хақида нотўғри маълумотлар 

ҳамда фитна назариялари урчиди [1].  

Касалликнинг асосий аломатлари ис-

итма, йўтал ва нафас қисишидир.] Касаллик 

беморда пневмония хамда ўткир нафас 

олиш дистресс-синдроми келтириб 

чиқариши мумкин. Касалликка ташхис қўй-

ишда эса рентгенодиогностиканинг компь-

ютер томография усулидан жуда кенг фой-

даланилди ва фойдаланиб келинмоқда. 

Хўш бу зарарлими деган савол туғилади.  

Компьютер томография - рентген 

усулларининг энг юкори технологияси хи-

собланади. Бу ерда хам асосан рентген нур-

лари қўлланилади. Компьютер томография 

амалга оширилганда нурланиш оддий рент-

ген усулидаги нурланишдан юкори хисо-

бланади: масалан ўпка рентгенографияси – 

0.15 мзв, ўпка КТ – 20 мзв). [4]. 

 Дунё ахолиси ўртасида эса шифокор 

кўрсатмаси бўлмасада, такрор такрор КТ 

услубидан фойдаланиш авж олмоқда. Бу 

эса, Россиялик олим, тиббиёт фанлари док-

тори Геннадий Онишченко фикрича, ўп-

кани КТ қилиш одам организмига нурла-

нишнинг юқори босимини келтириб 

чиқаришини айтди. Унинг айтишича ҳатто 

коронавирус тасдиқланган бўлса-да, КТ 

фақат шифокор тавсияси билан қилиш шарт 

деб ҳисобламоқда. Унинг сўзларига кўра, 

COVID-19 билан хасталанган беморларга 

ўртача 2,5мзв КТ тўғри келмоқда. [5].  

Роспотребнадзор маълумотларига 

кўра, март - июнь ойларида Москва, Санкт-

Петербург ва Ленинград вилоятида 

оммавий нурланиш дозаси 1,5 баробар ош-

ган. Бу келажакда радиация билан боғлиқ 

хасталикларни вужудга келтириши мум-

кин. Бу эса ўз навбатида узоқ муддат, тўх-

товсиз КТ билан ишлаш рентгенолог шифо-

корлар хамда тиббиёт ходимларига хам 

салбий таъсир этиши мумкин[3]. 

Тадқиқот мақсади. Текширилаётган 

объектлардаги беморларга ташхис қўйиш 

ва даволашда КТ нурларидан фойдалан-

ганда тиббиёт ходимлари саломатлигига 

таъсир этувчи носпецифик гигиеник омил-

лар: хона хавосининг антропоген ифлосла-

ниш холати хамда ёритилганлик дара-

жасини ўрганиб баҳолаш.  

Материаллар ва усуллар. Илмий 

тадқиқот ишларини олиб бориш учун Тош-

кент шахридаги Олмазор туманида жой-

лашган “Shox Med Center” хусусий шифо-

хона рентген диогностика бўлими хамда 

“Ўзбекистон темир йўллари” марказий по-

ликлиникаси рентген хоналари танлаб 

олинди.Ёритилганлик холатини Ю-116- 

“люксметр” асбоби ёрдамида аниқланди. 

Олинган натижалар ҚМҚ 2.01.05-98 “Та-

биий ва сунъий ёритиш” норматив хуж-

жатлари билан солиштирилиб бахоланди. 

Хона хавосининг антропоген ифлосланиш 

кўрсаткичлари хона хавоси таркибидаги уг-

лерод икки оксиди (СО2) миқдорига қараб 

белгиланди. Биз илмий тадқиқот ишини 

олиб боришда СО2 нинг концентрациясини 

аниклаш учун тезкор шприц усулидан фой-

даланилди. 

Олинган натижалар. Текширилаёт-

ган объектнинг антропоген ифлосланиши 

ўрганиш натижалари ва тахлили. СО2 (кар-

бонат ангидрид) хавонинг асосий таркибий 

кисми хисобланади ва унинг оддий хаво 

таркибидаги микдори 0,03—0,04% га тенг. 

Даволаш муассасаларида хавонинг тозалик 

холатини ёмонлашувига биринчи навбатда 

одамларнинг тўпланиши хамда хоналарни 

яхши шамоллатилмаслиги сабабчидир. 

Натижада хаво мухитида микроорга-

низмлар модда алмашинувидан хосил була-

диган газсимон моддалар ва биринчи 

навбатда СО2 миқдори ошиб кетади.  

 СО2 нинг катта концентрацияларда 

тўпланиб колиши хаводаги кислороднинг 

камайишига сабабчи бўлади (зич беркила-

диган хоналарда юқори босимли шароитда) 

ёки бир вақтнинг ўзида кислороднинг хам 

СО2нинг ортиши хам кузатилган хо-

латларда СО2 гази кондаги гемоглабин би-

лан мустахкам бирикма карбоксигемогла-

бин хосил килиб, организмда гипоксия хо-

латини вужудга келтиради.  

 Нафас орқали чиқаётган СО2 нинг 

тўпланиши билан бир қаторда хавонинг 

бошка хусусиятлари ўзгаради ва одамнинг 

нормал холатига салбий таъсир кўрсатади 

ва иш қобилияти пасаяди. Шу билан бир 

қаторда хаво мухитида микрооргнизмлар-

нинг сони ортиб кетади ва эпидемиологик 

нуқтаи-назардан хавф юзага келади. 

 СО2 газининг концентрацияси 0,07 

гача ва 0,1% гача бўлиши шу хона хавоси-

нинг ўзгарганлигидан далолат беради. Шу-

нинг учун уни ундан кейинги ифлосла-

нишга йул кўймаслиги лозим, айникса 

эпидемологик нуктаи-назардан. 

 Хар иккала ДПМ ларнинг рентген хо-

наларида СО2 миқдори аниқланганда 

қуйидаги кўрсаткичларни гувохи бўлдик: 

(жадвал 1.)

Жадвал 1. 

Рентген хоналари хавосиниг антропоген ифлосланиш кўрсаткичлари. 

(СО2 концентрациясга асосан) (M+m), % 

 

ДПМ 

Илиқ давр Совуқ давр 

Муолажа 

хонаси 

Пульт бошқарув 

хонаси 

Муолажа 

хонаси 

Пульт бошқарув 

хонаси 

“Shox Med 

Center” 
0,09±0,01 0,10±0,01 0,12±0,006 0,10±0,01 

“Ўзбекистон 

темир йўллари” 
0,09±0,001 0,12±0,01 0,12±0,01 0,08±0,005 

  

Хар бир кўрсаткични олиш учун 6 ма-

ротибадан ўлчов ўтказилди. Олинган 

натижалардан кўриниб турибдики, йилнинг 

иссиқ ойларида СО2 миқдори деярли хар 

икки худудда хам 0,1% дан ошмаган бўл-

сада, қиш ойларида хам рентген хоналарида 

одам кўп тўпланмасада текширилган хона 

хавосининг антропоген ифлосланганлиги 

кузатилди. Бу холатни қиш ойларида хона 

хавосини яхши шамоллатилмаганлигида 

деб иззохлаш мумкин.  

Текширилаётган объектнинг ёри-

тилганлик даражасини ўрганиш натижа-

лари ва тахлили. Даволаш-профилактика 

муассасалари хоналарининг ёритилиш ша-

роити фақатгина беморлар ва ходимлар ор-

ганизмининг умумий ҳолатига, балки хо-

димларнинг меҳнат шароитларига ҳам 

таъсир кўрсатади. Шунинг учун касалхона 

хоналарининг табиий ва сунъий ёритили-

шига юқори талаблар қўйилади. 

Касалхона хоналарининг оқилона ин-

соляцияси ва ёритилганлиги организмнинг 

физиологик функциялари ва хоналарнинг 

умумий холатига таъсир кўрсатувчи мухим 

омил хисобланади. Хоналарга қуёш нури-

нинг тўғридан-тўғри тушиши хоналарни 

санация қилишнинг мухим шарти хисобла-

нади, чунки бактерицид таъсирга эга 

бўлган ультрабинафша нурлар фақат қуёш 

радиациясининг тўғри нурлари таркиби-

дагина бордир. Касалхона хоналарининг 

энг мувофиқ табиий ёритилиши фақат бе-

морлар ва тиббий ходимларнинг кўриш 

функциясини таъминлабгина қолмай, 

балки у бемор ва тиббий ходим орга-

низмига катта психологик таъсир кўрса-

тади. 

 Хоналарнинг табиий ёритилганлиги 

қуёш нурининг ҳам тўғри ва ҳам тарқалган 

нури орқали бўлади. Ёритилиш жадаллиги 

жуда кўп омилларга боѓлиқдир: хонанинг 

ориентацияси, куннинг вақти, об-ҳаво ҳо-

лати, хонанинг майдони (ўлчамлари), де-

раза ойналарини сони, конфигурацияси ва 

катталиги, соя солувчи объектларнинг 

мавжудлиги, дераза ойналарининг тоза-

лиги, хонадаги юзаларнинг нур қайтариш 

хусусияти кабилар. 

 Рентген кабинетининг барча хонала-

рида табиий ёругликнинг бўлиши шарт. Бунда 

ёруглик коэффициенти 1:10, 1:12 га, табиий 

ёритилганлик коэффиценти 1,5%, хамда уму-

мий ёритилганлик (хам сунъий хам табиий) 

200 лк га тенг бўлиши лозим. 

 Текширишлар натижасида олинган 

маълумотларга кўра хар икки ДПМ ларда ги 

табиий ёртилганлик даражаси талаб этилган 

гигиеник меъёрларга жавоб бермайди, маса-

лан хар икки текширилган объект рентген 

бўлимлариннг муолажа хонасида ТЁК- нолга 

тенг, яъни деразалари йўқ, албатта балки бу 

яхшидир, аммо юқорида айтиб ўтганимиздек 

бу ходимларнинг рухиятига таъсир этади, хо-

димларни тез чарчашига сабаб бўлиши мум-

кин. 

Шу билан бир қаторда ушбу хоналарда 

умумий ёритилганлик даражаси хам кўнгил-

дагидек эмас (130±20 лк - 150±20лк). Хар 

икки худуддаги пульт бошқарув хонаси 

ТЁК ва аралаш ёруғлик кўрсаткичи бир қа-

рашда меъёрдагидек, аммо ушбу хоналарда 

хам ёритилганлик холат гигеник норма-

тивларга тўлиқ жавоб бермайди. (жадвал 2.)

Жадвал 2. 

Иш жойларидаги табиий ёритилганлик холати (M±m) 

 

ДПМ 
ТЁК, табиий 

ёритилганлик коэф % 

Умумий ёритилганлик, 

лк 

“Shox Med 

Center” 

Муолажа хонаси 0 (дераза йўқ) 130±20 

Пульт бошқарув 

хонаси 
1,2±0,3 200±35 

“Ўзбекисто

н темир 

йўллари” 

 

Муолажа хонаси 0 150±20 

Пульт бошқарув 

хонаси 
1,4±0,3 130±20 

ҚМҚ 2.01.05-98 1,5% 200 лк 

 

Хулоса. Текширишлар натижаси 

шуни кўрсатадики, ҳар иккала ДПМ лар-

нинг рентген хоналарининг антропоген 

ифлосланишга мойил экани кузатилди 

(1,2%) ва ҳар икки ДПМ ларда ги табиий ёр-

тилганлик даражаси талаб этилган гигие-

ник меъёрларга жавоб бермайди, масалан 

хар икки текширилган объект рентген 

бўлимлариннг муолажа хонасида ТЁК- 

нолга тенг,(меъёрда -1,5 %) яъни дераза-

лари йўқ, умумий ёритилганлик даражаси 

130±20 лк - 150±20лк меъёрда эса 200 лк 

ташкил этиши лозим. 

